
Rekomandime

Komiteti i Përzier Parlamentar e mbajti takimin e 15-të më 19 - 20 shtator 2018 në Shkup, me kryesim të përbashkët të z. Aljoz Peterle (EPP, Sllovenia) dhe z.  Goran Milevski (PLD; Republika e Maqedonisë). 


Në këtë takim, Komiteti këmbeu mendime  me:
- z. Andrej Zhernovski, zëvendës ministër i Punëve të Jashtme, në emër të Qeverisë së Republikës së Maqedonisë, 
- znj. Kalinka Gaber, sekretar shtetëror në Sekretariatin për Çështje Evropiane, në emër të Qeverisë së Republikës së Maqedonisë,  
- Shkëlqesinë e tij  Ambasadorin Samuel Zhbogar, shef i Delegacionit të BE-së në Republikën e Maqedonisë, në emër të Shërbimit Evropian për Punë të Jashtme dhe Komisionit Evropian, 

Komiteti i Përzier Parlamentar këmbeu mendime për temat në vijim:
· Raportet ndërmjet Bashkimit Evropian dhe Republikës së Maqedonisë
· Ndjekja e procesit reformues:  rezultatet e "Planit 3-6-9" dhe "Pani i ri Reformues 18" 

· Fokus për çështjet e sundimit të së drejtës: 
· reforma në gjyqësor, 
· lufta kundër korrupsionit dhe krimit të organizuar,
· puna e PSP, 
· reforma zgjedhore,  

· reforma në sistemit për kundërzbulim.
· Gjendja në mediet, 
· Raportet e mira fqinjësore dhe bashkëpunimi rajonal.
· Raport për dialogun Zhan Mone. 

Komiteti i Përzier Parlamentar, në pajtim me nenin 3 të Rregullores, i jep rekomandimet në vijim për institucionet e Republikës së Maqedonisë dhe të Bashkimit Evropian:

Duke i pasur parasysh: 

A. Konkluzat e Këshillit Evropian të 29 qershorit 2018, duke i miratuar konkluzat e miratuara nga Këshilli më 26 qershor 2018,
B. Raportin e Komisionit Evropian për progresin e Republikës së Maqedonisë dhe Komunikimin nga shkurti i 2018-ës, me titull: "Perspektiva Evropiane  kredibile e zgjerimit për dhe angazhimi i zmadhuar i BE-së me Ballkanin Perëndimor".  
C. Rekomandimet e takimit të 14-të të KPP - RM dhe BE të datës 7-8 shkurt 2017 në Strasburg,
Ç. Rezoluta e Parlamentit Evropian e datës 14 qershor 2017 në lidhje me Raportin për progresin e Republikës së Maqedonisë për vitin 2016 (2016/2310(INI)), 
D.  Mbledhja e katërmbëdhjetë e Këshillit për stabilizim dhe asocim ndërmjet Republikës së Maqedonisë dhe BE-së nga 13 korrik 2018,  

DH.   Deklarata e Samitit të Ballkanit Perëndimor nga 17-18 maj 2018 nga Agjenda e Sofjes e Prioriteteve,  

E.  "Marrëveshja finale për zgjidhjen e dallimeve të përshkruara në rezolutat 817 (1993) dhe 845 (1993) të Këshillit për Siguri të Kombeve të Bashkuara, për shfuqizimin e Marrëveshjes së përkohshme nga viti 1995 dhe për vendosjen e partneritetit strategjik ndërmjet palëve", e nënshkruar më 17 qershor 2018 në Liqenin e Prespës, 
Ë.  Vendimi i miratuar nga ana e Organizatës së traktatit të Atlantikut Verior në Samitin në Bruksel nga 11-12 korrik 2018, me të cilin ftohet Qeveria në Shkup për fillimin e bisedimeve për anëtarësim, 
F.  Procesi i bashkëpunimit në Evropën Juglindore (PBEJL), Deklarata në Samitin Bërdo nga 24 prill 2018 dhe Deklarata në Samitin në Londër për Ballkanin Perëndimor nga 10 korrik 2018, 
G.  Samiti në Londër i Bankës Evropiane për Rindërtim dhe Zhvillim dhe Investim në Ballkanin Perëndimor nga 25 shkurt 2018. 


1. E përshëndet përkushtimin e institucioneve të Bashkimit Evropian për perspektivën kredibile për zgjerimin e Ballkanit Perëndimor; e merr parasysh Raportin e vendit të Komisionit nga 17 prill 2018 dhe vendimin e tij për të rekomanduar hapje të negociatave për anëtarësim; e mbështet plotësisht miratimin nga ana e Këshillit Evropian të konkluzioneve të Këshillit nga 26 qershor 2018 që e trason rrugën drejt negociatave për anëtarësim në qershor 2019; e përshëndet fuqishëm fillimin zyrtar të procesit të skriningut në korrik 2018,  

2. E përsërit rëndësinë e Kryesimit bullgar me Këshillin e Bashkimit Evropian në prioretizimin e politikës për zgjerim si instrument më efikas për garantimin e paqes, stabilitetit dhe prosperitetit në rajon, e përshëndet qëllimin e kryesimit të Austrisë me Këshillin e Bashkimit Evropian që të fokusohet në zgjerimin e BE-së, 

3. Beson se Republika e Maqedonisë është përgatitur mirë për negociatat për anëtarësim, duke e pasur parasysh statusin e saj shumëvjeçar të kandidatit dhe se kapitujt 23 dhe 24 duhet të jenë në qendrën e fazës së ardhshme të procedurës për anëtarësim, duke e pasur parasysh rëndësinë e tyre fundamentale për reformat në sferën e sundimit të së drejtës; vërteton se hapja e negociatave për anëtarësim është proces i cili bazohet në merita dhe varet nga realizimi i reformave të vërteta dhe të qëndrueshme dhe e thekson nevojën që edhe qeveria edhe opozita të vazhdojnë me zbatimin e Prioriteteve urgjente të reformës,  


4. E thekson anëtarësinë në Nismën Adriatiko-Joniane e cila duhet të mundësojë bazë solide të procesit për integrimin evropian dhe ta përforcojë sigurinë dhe bashkëpunimin ndërmjet vendeve të saj anëtare; shpreh pritje se vendi së shpejti do t'i bashkohet Strategjisë Adriatiko-Joniane të BE-së;  


5. E përshëndet vendimin nga Këshilli për të lejuar që vendi të kalojë në fazën e dytë të Marrëveshjes për stabilizim dhe asociim më 14 maj 2018;  


6. Prandaj i përshëndes përpjekjet e vazhdueshme që i ndërmerr Qeveria për avancim të integrimit në strukturat evropiane dhe euroatlantike dhe angazhimin për zbatimin e të gjitha hapave reformuese në sferat prioritare, si dhe për përmbushjen e obligimeve që dalin nga Marrëveshja për stabilizim dhe asociim; thekson se këto përpjekje u pranuan nga ana e Këshillit Evropian nga 28 qershor 2018, 

7. E përshëndes mbështetjen e vet për zbatimin e mëtutjeshëm të rekomandimeve të Grupit të ekspertëve të lartë për çështje sistematike për sundimin e të drejtës me bashkëpunim të plotë ndërmjet partive politike, institucioneve shtetërore dhe palëve tjerë të prekur; e vëren përkushtimin e qeverisë për ta avancuar agjendën reformuese të BE-së në kuadër të "Planit 18", qëllimi i së cilës është të vazhdojë me reformat e cekura në "Planin 3-6-9" dhe t'i përfshijë elementet kryesore të Prioriteteve urgjente të reformës dhe disa rekomandime nga Grupi i ekspertëve të lartë,  

8. E përshëndet fillimin e zbatimit të strategjisë për reforma në gjyqësi dhe miratimin e ligjit për mbrojtjen e denoncuesve; i fton pushtetet, përsëri të sigurojnë zbatim të plotë të strategjisë për reformat gjyqësore dhe në mënyrë konsekuente t'i adresojnë të gjitha rekomandimet tjera të Komisionit Evropian, Komisionit të Venedikut dhe Grupit të Ekspertëve të Lartë; fton në revizionin urgjent të ligjeve për luftën kundër korrupsionit, kontrollin financiar dhe furnizimet publike; vërteton se është me rëndësi për gjyqësinë të veprojë në mënyrë profesionale, të liruar nga ndikimet e panevojshme dhe përzierja politike; thekson se reforma e sistemeve për emërim, avancim dhe shkarkim të gjykatësve dhe prokurorëve mbetet esenciale,

9. E thekson nevojën të sigurohet se Zyra e Prokurorisë Speciale mund ta vazhdojë misionin e vet të rëndësishëm në mënyrë të qëndrueshme; vërteton se prioritet duhet t'i jepet luftës efikase kundër korrupsionit dhe domosdoshmëria të kihet evidencë kredibile për procedurat gjyqësore efektive, veçanërisht në rastet në nivel të lartë,


10. Kërkon nga Kuvendi rregullisht ta kryejë rolin e vet mbikëqyrës në punën e Byrosë për Siguri dhe Kundërzbulim (BSK) dhe kërkon përfundimin e reformës së ndjekjes së komunikimeve dhe të sigurojnë reformë gjithëpërfshirëse të shërbimeve të zbulimit; e merr parasysh nivelin e mirë të bashkëpunimit me Bashkimin Evropian në përgatitjen e pakos së reformave ligjvënëse në lidhje me ndjekjen e komunikimeve; i fton pushtetet menjëherë ta vendosin Agjencinë Teknike Operative, të sigurojnë se nuk mund të ketë përzierje politike në hapësirën e aktivizimit të përgjimeve,

11. E përsërit gjykimin e incidentit të dhunshëm më 27 prill 2017 në Kuvend; e merr parasysh gjykimin e shkallës së parë të Gjykatës Penale Shkup më 5 korrik 2018; thekson se vendosja e përgjegjësisë për këto akte të dhunës duhet të vazhdojë të zbatohet në pajtim me ligjin dhe në mënyrë transparente, të pavarur dhe proporcionale; nënvizon se procedurat gjyqësore nuk guxojnë të instrumentohen për përfitime politike,


12.  E përshëndet miratimin me konsensus të Kodit Etik nga ana e Kuvendit, e pranon rëndësinë e mbledhjeve të Dialogut Zhan Mone në Ohër më 17-19 maj; në lidhje me këtë, i fton të gjitha palët ta vazhdojnë dialogun për ndryshimet e Rregullores; thekson se „filibasteringu” dhe mospjesëmarrja në aktivitetet parlamentare dhe cilado formë tjetër e obstruksionit nuk kontribuon për funksionimin e drejtë të Parlamentit dhe për pajtim; e thekson nevojën nga dialogu parlamentar që i përfshin partitë opozitare në pajtim me Kodin Etik,

13. Fuqishëm i përshëndet hapat e paradokohshme për përmirësimin e marrëdhënieve bilaterale me vendet fqinje në kornizat e mbajtjes së marrëdhënieve të mira fqinjësore; e përshëndet ratifikimin nga ana e Parlamentit të Marrëveshjes me Greqinë; pozitivisht e shënon vendimin e pushteteve të organizojnë referendum për marrëveshjen; vëren se ky referendum të zbatohet në pajtim me rekomandimet paraprake të lëshuara nga ana e OSBE / ODIHR-së dhe Komisionit të Venedikut; pret partitë politike të luajnë rol konstruktiv gjatë fushatës; i fton të gjitha partitë politike ta respektojnë rezultatin final të referendumit, fton në zbatimin e parakushteve të domosdoshme në lidhje me miratimin formal të marrëveshjes dhe hyrjen e saj në fuqi; 

14.  E përshëndet ratifikimin e marrëveshjes bilaterale me Bullgarinë nga ana e të dyja palëve dhe e nxit zbatimin e saj të plotë; thekson se mbajtja e marrëdhënieve të mira fqinjësore mbetet esenciale; përsërit se deklaratat të cilat negativisht ndikojnë në marrëdhëniet e mira fqinjësore duhet të shmangen,

15. E vërteton rëndësinë e bashkëpunimit rajonal dhe rolin e PBEJL-së, të Asamblesë Parlamentare të PBEJL-së dhe Këshillit për Bashkëpunim Rajonal (KBR), si dhe korniza e përforcuar për bashkëpunim për Procesin e Berlinit dhe e thekson nevojën për komunikim të ngushtë ndërmjet këtyre rrjeteve,

16. E vlerëson ndryshimin e vazhdueshëm në klimën mediatike në periudhën e fundit; i fton pushtetet të vazhdojnë me reformën e radiodifuzerit publik dhe ta nxit zhvillimin e klimës së volitshme mediatike, përmes promovimit të saktësisë objektive të njoftimit dhe mbikëqyrjes së pavarur të lirisë së medieve,

17. E përshëndet ratifikimin e Konventës së Stambollit më 23 mars 2018 nga ana e vendit dhe e fton t'i kompletojë reformat ligjore për ballafaqim me diskriminimin dhe dhunën e femrave dhe vajzave dhe të vazhdojë me çrrënjosjen e dhunës në shtëpi dhe dhunës të bazuar në gjini; e përshëndet formimin e grupit ndërkombëtar për personat me hendikep, për të drejtat e personave LGBTI dhe të drejtat e romëve në Kuvend dhe fton të përforcohet zbatimi i Strategjisë për përfshirjen e romëve 2014-2020 dhe planet aksionale përkatëse,

18. E përshëndet rolin konstruktiv që e ka shoqëria civile në mbështetjen e proceseve demokratike, e plotëson qeverinë për përmirësimin e mëtejshëm të klimës në të cilën këto veprojnë; e thekson rëndësinë nga angazhimi i shoqërisë civile në referendum për marrëveshjen e arritur me Greqinë, duke pasur parasysh rëndësinë e marrëveshjes për integrimin evropian të vendit dhe përforcimin e partneritetit me shoqërinë civile në mënyrë transparente,

19.  Vazhdon të theksojë rëndësinë e zbatimit të Marrëveshjes Kornizë të Ohrit (MKO), e vëren përkushtimin e qeverisë së re të ndërtojë besim më të madh ndërmjet të gjitha komuniteteve, e merr parasysh miratimin  e Ligjit për gjuhët, nga Kuvendi, thekson se zbatimi i tij duhet të jetë në pajtim me standardet dhe praktikat evropiane, 

20. E përshëndet progresin e arritur në vendosjen e strukturave për zbatimin e Marrëveshjes për komunitetin transportues të nënshkruar në Samitin në Trieste në 2017, në veçanti vendimin për formimin e sekretariatit në Beograd, e inkurajon qeverinë të përshpejtojë zbatimin e elementëve të tjerë të "Agjendës për lidhje" dhe e përshëndet reduktimin gradual të shpenzimeve rajonale për telefoni celulare roaming në këtë drejtim, i lavdëron qeveritarët për mbajtjen e Samitit të parë Digjital për Ballkanin Perëndimor në Shkup dhe të Samitit për Ballkanin Perëndimor në Londër. 

21. I pranon dhe përshëndet përpjekjet e vendit për zgjidhjen e sfidave të migrimit evropian dhe krizën me refugjatë dhe shpreh pritshmëri se bashkëpunimi i ndërsjellë i dobishëm do të vazhdojë edhe në të ardhmen, e merr parasysh nevojën e vazhdueshme për menaxhim me rrjedhat e përziera të migrimit në koordinim me vendet anëtare të BE-së, e përshëndet inicimin e Marrëveshjes për statusin i cili e rregullon bashkëpunimin me Agjencinë Evropiane për Roje Kufitare dhe bregdetare, i bën thirrje vendit të vendosë mekanizma për kthimin e emigrantëve të pa ligjshëm dhe gradualisht të harmonizojë politikën e saj të vizave me atë të Bashkimit Evropian, 

22.  E pranon progresin e arritur në modernizimin e rrjeteve transportuese, ndërsa në veçanti përpjekjet  për kompletimin e Korridorit X, në këtë drejtim e konstaton edhe hapjen e autostradës Demir Kapi - Smokvica, e përshëndet qëllimin e Qeverisë ti mbi ndërtojë ose ti ndërtojë hekurudhat dhe lidhjet rrugore nga Shkupi me qytetet fqinje më të mëdha, konsideron se përfundimi i segmentit Shkup - Bllacë i autostradës P6 dukshëm do të përforcojë lidhjet transportuese rajonale. 

23. E konfirmon rëndësinë e punës së Zyrës Rajonale për Bashkëpunimin Rajonal (RIKO) në Tiranë, dhe pozitivisht e vlerëson organizimin e saj të Konferencës  për Planifikim Strategjik e mbajtur në Shkup më 21 mars 2018, si dhe aktivitetet e saj për avancimin e bashkëpunimit ndërmjet të rinjve në rajon, në këtë drejtim, gjithashtu e mbështet Konferencën e liderëve të rinj politik të Parlamentit Evropian dhe Komisionit Evropian, që është vijim i nismës së Procesit të Berlinit, si bazë e mirë për dialog rinor rajonal dhe për këmbimin e praktikave më të mira gjatë promovimit të agjendës politike rinore, pret Konferenca në Shkup më 20 - 21 shtator të japë kontribut të fuqishëm në këtë fushë, 

24. E përshëndet arritjen në kohë të Programit për Reforma Ekonomike dhe përmirësimet në lidhje me  diagnozën analitike të programit dhe procesin konsultativ me aktorë të jashtëm, megjithatë e merr parasysh mungesën e para disa kohëve të rritjes ekonomike dhe i bën thirrje qeverisë të përgjigjet ndaj mangësive strukturore të ekonomisë, siç janë shkalla e lartë e papunësisë dhe shkalla e lartë jo formalitetit, përkujton se zhvillimi i ekonomisë funksionale të tregut është çelësi kryesor për anëtarësim në BE, 

25. E vërteton nevojën që pushtetet e Maqedonisë të ballafaqohen me shqetësimin për mjedisin jetësor, veçanërisht në lidhje me cilësinë e dobët të ajrit në Shkup dhe në qytetet tjera, që shkakton mijëra raste të vdekjes së hershme çdo vjet; e fton qeverinë ta miratojë ligjin për emisione industriale dhe legjislacionin përkatës për zbatim, të bëjë përparim të madh në transponimin e Direktivës SEVESO III, rregullativave të BE-së për shenjën ekologjike dhe ЕMAS dhe të fillojë me zbatimin e Marrëveshjes së Parisit; e mbështet pozitën e qeverisë për hapjen e serishme të fabrikës Jugohrom vetëm pasi do t'i përmbush standardet e kërkuara ekologjike,

26. Përkujton se Republika e Maqedonisë e përfundoi regjistrimin e vet të fundit të popullsisë në vitin 2002; e fton qeverinë të zbatojë regjistrim të ri mjaft të pritur të popullsisë që të ketë statistikë të saktë dhe reale demografike në pajtim me standardet evropiane,

27. E merr parasysh vendimin e miratuar gjatë Samitit në Bruksel më 11-12 korrik 2018 nga ana e liderëve të Organizatës së Traktit të Atlantikut të Veriut që ta ftojnë Republikën e Maqedonisë të fillojë negociata për aderim.
1
2
3

